
21 8. gr. 
3. apríl Þeir, sem veðja, eru í einu sem öllu háðir kappreiðareglum félagsins og 

úrskurði dómnefndar, t. d. þegar knapi er dæmur úr leik missir hestur hans 

rétt til veðfjár o. s. frv. 

9. gr. 
Veðmiðar verða ekki innleystir síðar en 1 klukkustund eftir síðasta hlaup 

og því aðeins, að þeir séu með læsilegum tölum. 

10. gr. 

Unglingar innan 18 ára fá ekki að veðja. 

11. gr. 

Reglugerð þessi gengur í gildi 1. maí næstkomandi og gildir til 5 ára. 

Reglugerð þessi er sett samkvæmt lögum nr. 45, 31. mai 1927 og birtist hér 

með til eftirbreytni öllum þeim, er hlut eiga að máli. 

Í dómsmálaráðuneytinu, 3. apríl 1938. 

Magnús Guðmundsson. 

Gissur Bergsteinsson. 

22 SAMÞYKKT 

4 apríl um breyting á fiskveiðasamþykkt fyrir Vestmannaeyjar frá 22. nóv. 1929. 

3. grein samþykktarinnar orðist þannig: 

Nefnd sú, sem kosin er samkvæmt 5. grein hér á eftir, lætur gefa merki 

(ljósmerki) þegar tíminn er kominn. Öllum bátum er leyfilegt að fara frá fest- 

um sínum á Botninum út á Vík, en þó ekki utar en í línu, sem ákveðin er með 

tveimur hvítum ljósum. Ljós þessi eru sett upp ofanvert við Helli á Urðunum, 

þannig að þau mynda beina línu í Klettsnef, þegar þau bera saman. Út fyrir 

þessa línu má enginn bátur fara fyrr en merkið hefir verið gefið, og telst það 

fullt brot á samþykktinni, ef nokkur bátur fer að einhverju leyti út fyrir línuna. 
Á leið út af Botninum má enginn bátur fara með meiri ferð en svo, að báturinn 

láta sæmilega að stjórn. 
Eftirlitsbátarnir skulu dreifa sér í ofangreinda línu, svo að þeir geti ná- 

kvæmlega fylgzt með öllum brotum á samþykkt þessari, og leyfist þeim að sjálf- 

sögðu ekki fremur en öðrum að fara út fyrir hina ákveðnu linu. Smábátar 

(trillubátar) mega þó ekki fara út fyrir hafnargarðana. 

Samþykkt þessi, sem bæjarstjórn Vestmannaeyja hefir gert samkvæmt lög- 

um nr. 86, 14. nóvember 1917, sbr. lög nr. 21, 27. júní 1925 og lög nr. 29, 19. maí

1930, staðfestist hér með til þess að öðlast gildi 15. apríl 1933, og birtist til eftir- 

breytni öllum þeim, sem hlut eiga að máli. 

Atvinnu- og samgöngumálaráðuneytið, 4. apríl 1933. 

Magnús Guðmundsson. 

Páll Pálmason. 

Staðfesting konungs á skipulagsskrá fyrir „Fræðasjóð Ljósavatnshrepps“, 
útgefin á venjulegan hátt, ad mandatum af dómsmálaráðherra, 6. april 1933. 

Skipulagsskráin er þannig: 

SKIPULAGSSKRÁ 

fyrir Fræðasjóð Ljósavatnshrepps. 

1. gr. 

Sjóður þessi heitir „Fræðasjóður Ljósavatnshrepps“. Hann er stofnaður með 

2000 — tvö þúsund — króna sjöf frá frú Bjarnrúnu Jónsdóttur og Guðmundi 

hreppstjóra Árnasyni, búandi hjónum að Múla í Landmannahreppi, á 25 ára hjú- 

skaparafmæli þeirra. 

2. gr. 

Hreppsnefnd Ljósavatnshrepps sér um geymslu fjárins og ábyrgist trygga 

og góða ávöxtun þess. Ber hreppsfélagið fulla ábyrgð þess að eigi glatist af sjóðn- 

um höfuðstóll eða vextir. 
Við höfuðstólinn legsjast vextir þeir sem eigi eru notaðir samkvæmt því 

er síðar segir, svo og aðrar tekjur, er sjóðnum kunna að berast. Höfuðstólinn, 

með því er við hann bætist, má aldrei skerða. 

ð. ET. 

Vöxtum sjóðsins má verja annaðhvort ár til þess að styrkja fræðimenn, bú- 

setta í Ljósavatnshreppi, ef hæfir finnast, til þess að safna alþýðlegum fróðleik 

og verja frá glötun. Að öðru jöfnu situr fátækari maður fyrir ríkari, um styrk 

úr sjóðnum. 

Tryggingar skulu settar fyrir því að það sem safnað er fyrir styrk úr sjóðn- 

um, geymist og verjist frá glötun. Skulu handritin annað hvort prentuð eða 

seymd að minnsta kosti í tveimur eintökum, öðru í bókasafni alþýðuskólans á 

Laugum, en hinu í landsskjalasafninu í Reykjavík. Aldrei má flytja handritin út 

úr lestrarstofum safna þessara, en heimilt skal fræðimönnum að nota þau þar 

undir umsjá bókavarða. 

